
Aningaasaqamermut Naalakkersuisoq 
Naalakkersuisoq for Finanser 

NAALAKKERSUISUT 

GOVERNMENT OF GREENLAND 

Inatsisartunut ilaasortaq Malene Vahl Rasmussen, 
Demokraatit 

Ulloq 7. oktober 2020 apeqqarissaarnermi naatsorsuuserinermut 
atortorissaarutip taarsigassarsianut sulianik isumaginninnera pillugu 
apeqqutinnut akissut 

Ulloq 7. oktober 2020 namminersorlutik oqartussat naatsorsuuserinermut 
atortorissaarutaata pisoqqap nutaallu taarsigassarsianut sulianik isumaginnissinnaaneri 
pillugit Naalakkersuisoq Karl Frederik Danielsenimut apeqquteqarputit. 

Massakkut taarsigassarsianut suliat suli naatsorsuuserinermut atortorissaarutitoqqap 
XAL-ip ilaanit isumagineqarput. XAL-imi taarsigassarsianut ilaani akilersuinerit 
akilersuutinillu akiligassanngortitsinerit isumagisinnaanngimmagit, allaffissornikkut 
periutsit taarsigassarsiat ilaasa akiligassanngortinneqartut naatsorsuuserinikkut 
eqqortum ik passunneqarnissaanut periusissiortoqarpoq. T aarsigassarsian ut 
isumaginniffiup paasissutissat naatsorsuuserinermi atortorissaarummut nutaamut 
ivertinneqartartut nassiuttarpai. 

Naatsorsuuserinermi atortorissaarut nutaaq Prisme nalinginnaasumik taarsigassarsianut 
passussivilerlugu tunineqarneq ajorpoq. Taarsigassarsiassanut passussivik 
namminersorlutik oqartussat taarsigassarsiarititaanik passussisinnaanermut 
atortulersugaannginnera pissutigalugu pisiarineqanngilaq. 

Piffissaq ungasissumut aaqqiineq tassaassaaq taarsigassarsianut suliassat 
taarsigassarsisitsinermi atortorissaarut nutaamut nuunneqarnerat. Taarsigassarsianut 
atortorissaarummik nutaamik pissarsiniarnissaq sulissutigineqarpoq, 
maannakkuugallartorli suli aalajangertoqanngilaq. Taarsigassarsianut atortorissaarut 
nutaami taarsigassarsiat siunissami akilersorneqartussat passunneqarnissaanut 
ikorfartuisunik imaqassaaq, tassani ernialersuinermik akilersuutinillu aqutsinerup 
pitsanngorsarnissaanik isumannaarineq ilanngullugu. 

Taarsigassarsianut atortorissaarut nutaamik nassaarniarneq unammilligassartaqarpoq, 
Namminersorlutimmi Oqartussat taarsigassarsiat assigiinngitsunik ingerlatsipput, 
taakkulu tapiissutaapput, soorlu assersuutigalugu taarsigassarsiat 
ernialersorneqanngitsut taarsersugassaanngitsullu. Taarsigassarsianut atortorissaarutit 
amerlanerpaat pissutsinik taamaattunik passussisinnaanngorlugit sanaajunngillat. 

